
Балалар қараусыз қалмасын
СОҢҒЫ УАҚЫТТА БАЛАЛАР АРАСЫНДА ЖЕДЕЛ РЕСПИРАТОРЛЫҚ ВИРУС, ЖЕЛШЕШЕК ЖӘНЕ ҚЫЗАМЫҚ АУРУЛАРЫ КӨБЕЙДІ. СОНДАЙ-АҚ КЕНЕ ШАҒЫП, ЕМДЕУ МЕКЕМЕЛЕРІНЕ ЖҮГІНЕТІНДЕРДІҢ ҚАТАРЫ ДА АРТТЫ. БҰЛ ТУРАЛЫ ОБЛЫСТЫҚ КӨПСАЛАЛЫ БАЛАЛАР АУРУХАНАСЫНДА ҰЙЫМДАСТЫРЫЛҒАН “АШЫҚ ЕСІК” КҮНІНДЕ АЙТЫЛДЫ.
Дәрігерлердің сөзінше, жаз мезгілінде балалар жиі жарақаттанады. Әсіресе демалыс уақытында олардың қатысуымен болатын жол-көлік оқиғалары көбейе түседі. Сондықтан мамандар ата-аналарға сақтық шараларын ұмытпай, балғындарды қараусыз қалдырмауды ескертеді.
Бүгіндері көпсалалы облыстық балалар ауруханасында 300-ге жуық балғын ем қабылдап жатыр. Денсаулық сақтау мекемесі директорының міндетін атқарушы Нұрлан Жақыповтың сөзінше, емдеу орнында өткен “ашық есік” күнінде ата- аналар көкейлерінде жүрген сауалдарын жолдауға  мүмкіндік  алды.
- Биыл алғаш рет “ашық есік” күнін өткізуді қолға алдық. Шараға қаладағы барлық емханалардың педиатрия бөлімшелерінің мамандары қатысты. Ата-аналар көбіне диагностика жөнінде сұрақтарын жолдады. Бұл акцияны дәстүрге айналдыруды жоспарлап отырмыз, - деді Нұрлан Жақыпов.

